
Tasiilami inissianik sanaartorneq pillugu § 37 naapertorlugu apeqquteqaammut
2022-128-mut akissut

Asasara Harald Bianco

Inatsisartut suleriaasianni § 37 naapertorlugu inissianik sanaartorneq pillugu
Naalakkersuisunut apeqquteqaateqarputit. Apeqqutit uannit akineqartussatut
innersuunneqgarpoq. Apeqqutit matuma kinguliani allanneqgarpoq, akissummillu
malitseqarluni.

Apeqqut 1: Naalakkersuisut Tasiilami inissialiornissamik pilersaaruteqarpat?
AKISSUT: 2022-mut Aningaasanut Inatsimmi kontop pingaarnerup 89.72.12
Inissialiassat taartissanillu inissialiortiterneq ataani allassimavoq, suliassamut nr. 32.142
Inuusuttunut inissiat, Tasiilag-mi aningaasanik immikkoortitsisogartoq. Kiisalu kontomut
pingaarnermut missingersuutini suliassami suliassat immikkoortiternerini allassimavoq,
sanaartorneq 2022-mi aallartissasoq, 2024-mi atuisoqalissalluni.

Tassunga tunngatillugu ilisimatitsissutigissavara, suliassaq
neqgerooruteqartitsivigineqarmat, aammalu suliariumannittussarsiuussineq 2022-mi
juuliip naanerani ingerlannegartussaalluni. Suliariumannittussarsiuussinerup inernera
akuersaarneqarsinnaasoq anguneqassappat, Aningaasanut Akileraarnermullu
Ataatsimiititaliap akuersineratigut sananissamut aningaasanik
atugassanngortitsisogassaaq.

Neriuppunga qulaani allagqasuni apeqquteqgaatit akinegartog.

